
TOLOSA�Proposamen 
arkitektonikoen erakusketa ikusgai
dago udaletxeko bigarren solairuan

HERRIAREN IRITZIA�Hamabost
egunez herritarrek emandako 
bozkekin erabakiko da proiektua�4

LEITZALDEA�

Bai Euskarari sustapen
kanpaina abian da
Xedea, ziurtagiridun gehiago lortzea�7

IV. Garagardo Festa 
maiatzaren lehen 
asteburuan izango da
IBARRA�Maiatzaren 3an, 4an, 5ean eta 6an izango da aurten-
go Garagardo Festa. Bertan, 17 garagardo eta bost kalimotxo
mota desberdin dastatzeko aukera izango da. HITZA�6

Udaletxeko erakusketa. 28 KANALA

BEDAIO�

Kultur Asteburua abian
Artubi elkarteak 
antolatuta, hainbat 
ekitaldi izango dira 
hiru egunetan zehar�2

ADUNA�

Gaur hasiko da
Asvinenean, poltsikoko
antzerki lehiaketa
18 taldek eman dute izena lehiaketan;
gaur, 22:30etik aurrera lau taldek 
antzeztuko dute eta 2 sailkatuko dira�3Asvinenea egoitza Adunan. HITZA

TOLOSA�

Hodei Truk Abesbatza Mallorcan�3



AAuuzzooaann  eettaa  aauuzzooaazz  ggoozzaattzzeekkoo

NEREA URBIZU

Kultur jardunaldi aberats
eta erakargarri bat egi-
teko beti ez da dirua be-

har. Hala erakutsi dute Bedaio-
ko Artubi elkartekoek. Hiru
egunetan zehar prestatu dituz-
te ekitaldiak, eta gaur hasiko
da, bideo emanaldi batekin.

Gaurko bideo emanaldia el-
kartean bertan izango da,
20:00etatik aurrera. Bata hau-
rrentzat izango da, eta bestea
helduentzat: «Haurrentzat ma-
rrazki bizidunak, edo apropo-
sa den zerbait izango da, eta
helduek gaur egungo filmen
bat ikusiko dugu», argitu du
Jon Azpirotzek, Artubi elkarte-
ko kideak.

Bihar, berriz, 16:00etan Ilo-

BEDAIO�KULTURA

Gazta on bat egiteko sekretuak, errota, Balerdipeko bideetan zeharreko ibilaldia,
talo-jatea eta filmak dira Kultur Astebururako Artubik prestatu dituenak

Iazko Kultur Asteburuan errota zaharrari egindako bisitan, Bedaion bertan. ESTI EZEIZA

rreta baserrira joango dira
gazta nola egiten den ikustera.
Karlos Beloki arduratuko da
azalpenak emateaz, baserriko
jabea, hain zuzen. «300 ardibu-
rutik gora ditu, eta egiten di-
tuen gaztak Idiazabalen daude
sartuta, baina ez du jatorrizko
deitura oraindik». Gazta on bat
nondik ateratzen den ikusteaz
gain, artilea nola mozten den
ere ikusi ahal izango dute ber-
taratzen direnek.

Gaztaren ondoren, errotara

Jarraian, nahi duena errota
ikustera joan daiteke, hurbil
baitago handik, eta iaz bezala,
bisitatxoa egiteko aproposa
izan daiteke. Eguna ederki bu-
katzeko elkartean bertan taloa

afalduko dute, «hirugiharrare-
kin, txorixoarekin, edo dena
delakoarekin».

Egun hauetan zehar Bedaio-
ko antzinako argazki bilduma-
txo bat egiten aritu dira, eta
nahiz eta denak ez bildu izan,
«batzuk baditugu, eta elkarte-
an eskegiko ditugu».1950.urte
ingurukoak dira zaharrenak
mementuz, eta gaur egungoak
ere, noski.

Igandean 10:30a aldera bil-
duko dira Artubi elkartean, on-
doren Bedaioko ibilaldia egite-

ALBIZTUR�

Plataforma
berriari babesa
emateko sinadura
Albizturko Herria plataforma
berriari babesa emateko si-
nadurak biltzen hasi dira. Al-
katetzarako hautagai berri
hauei aurkezteko aukera
emateko gaur udaletxean
idazkaritzako orduetan, edo
Kultur Etxean 16:00etatik
19:00etara sinatu ahal izan-
go da.

BIDEGOIAN�

Korri eta Xalto
pailazoak gaur
izango dira
Gaur Bidegoiango herri es-
kolan Korri eta Xalto pailazo-
en saioa izango da. Galtzaun-
di euskara taldeak antolatu-
tako ekitaldi dibertigarri hau
17:45ean izango da, eta arra-
tsaldea ondo pasa nahi duen
guztia dago gonbidatuta.

ALEGIA�

Intxurreko bi
gazteenak
Goierrikoen aurka 
Asteburu honetan Alegiko
Intxurre futbol taldeko jube-
nilak eta kadeteak ariko dira.
Jubenilek bihar 15:30ean
izango dute etxean, Segura-
ren kontra, eta kadeteek be-
rriz, etzi, 17:15ean, Lazkao-
ren aurka, etxean ere.

ko, PR 112, alegia. 7, 6 kilome-
trokoa da, eta bi ordu eta er-
dian egin daiteke.«Oso ibilbide
polita da Bedaiokoa». Balerdi
gailur dotorearen maldetan
ibilita, baso eta mendi-larre
ugari zeharkatzen dira hone-
tan. Ondoren, bazkaria izango
da Artubin, nahi duena joan
daitekeela.

Bedaio gehiago ezagutzeko
aukera polita prestatu dute
beste behin, bedaiotarrek.

Txotxongiloak
herenegun, eta
sorginak gaur
N. Urbizu�Enkarni Genuaren
txotxongilo taldea Altzon izan
zen asteazkenean. Haurrak bil-
du ziren bertara eta baita gus-
tura egon ere. Gaur, berriz, hi-
tzaldi baten txanda izango da:
Toti Martinez de Lezea idazlea
sorginei buruz ariko da, bene-
tako sorginez. Asko jorratu
duen gaia izan da, eta oso inte-
resgarria izango da. HITZA

ALTZO�KULTURA

EEGGIITTAARRAAUUAA�

GAUR
20:00. Haurrentzako eta
helduentzako film bana,
Artubi elkartean.

BIHAR
16:00. Ardi gaztaren
ingurukoak. Ilorreta baserrira
joango dira.
Ondoren. Nahi duenak errota
ikusteko aukera bertatik
hurbil izango du. Artubin
taloa izango da afaltzeko.

ETZI
10:30. Bedaioko PR-112
egingo dute (7,6 km).
Ondoren bazkaria Artubin.
�Oharra: Bedaioko baserrien
argazki zaharrak ikusgai
izango dira hiru egunetan
zehar, Artubi elkartean.



GGaauurr  hhaassiikkoo  ddaa  
ppoollttssiikkookkoo  aannttzzeerrkkii

IÑIGO TERRADILLOS

Gaur hasiko da Asvinenea kul-
tur elkarteak «formatu txikiko
antzezlanak bultzatu eta zabal-
tzeko helburuz» Xpression!!!
eta Ardilatxa kultur elkartee-
kin, Teledonosti telebista kate-
arekin eta Donosti Frame en-
presarekin batera antolatu
duen poltsikoko antzerki lehia-
keta. Hain zuzen ere, 22:30ean
hasiko dira antzezlanekin As-
vinenean bertan (Zubitxiki, 15
Aduna).

Gaurkoan lau talde lehiatuko
dira taula gainean, eta horieta-
tik 3 dira Tolosakoak: Mattin
Garikano tolosarrak Vacio iz-
neneko lana eskainiko du; La-
sarte antzerki tailerreko Ore-
kan dantza taldeak Insomnio
izenekoa taularatuko du; Tolo-
sako Tic Tac Elena Aranbarri-
ren antzerki tailerreko ikasleek
osaturiko taldeak La costum-
bre izeneko lana antzeztuko
du; azkenik, Eli eta Ariadna to-
losarrek osaturiko Casual tal-
deak Ya le llamaremos lana es-
kainiko dute.

Talde bakoitzak 10-15 minu-
tuko iraupena izango duen
lana eskainiko du Asvinenean.
Hala,antzezlana bukatu eta hu-
rrengo taldea prestatzen den
bitartean talde edo artista gon-
bidatu baten saioa ikusteko
aukera izango da. Gaurkoan,
Borja Blues jarriko da taula
gainean bere musika eskainiz,
eta hurrengo lehiaketa egune-

ADUNA�ANTZERKIA

18 taldek eman dute denera izena lehiaketan; gaur 4 talde
lehiatuko dira, eta horietatik bi sailkatuko dira finalerdietara

Denera, 18 taldek eman dute izena poltsikoko antzerki lehiaketan parte hartzeko. HITZA

tan musika, dantza edota an-
tzerkia ere izango dela azaldu
dute Asvineneakoek.

Bestalde, gaurko lau antzez-
lanetatik epaimahaiak onena
iruditu zaiona aukeratuko du,
eta berdin egingo dute ikusle-
ek. Beraz, lehiaketako egun ba-
koitzeko 2 talde sailkatuko dira
finalerdietarako. Gaurkoa izan-
go da lehen kanporaketa, eta
hilaren 27an bigarrena, bietan
4 talde ariko direlarik. Maiatza-
ren 4ean eta 11n 5 talde lehia-
tuko dira. Maiatzaren 18an eta
25ean izango dira finalerdiak
eta ekainaren 4ean, berriz, fi-
nala.

Sariei dagokionez, Ardilatxa
Saria jasoko du irabazleak:
1.000 euro eta bere lana graba-
tu eta Teledonostiren progra-
mazioaren baitan ematea.
Ikuslegoaren botoen bidez
emango dute Teledonosti Sa-

ria: lana grabatzea gero tele-
bista horretan emateko eta
DVDa duen telebista. Hiruga-
rren eta laugarren postuan gel-
ditzen direnek lehenengo bie-
kin ikuskizun bateratu bat
egingo dute eta Xpression!!!
kultur zirkuituko aretoetan
egingo dituzte emanaldiak.

SALGAI
Autoa. Opel Frontera 2.2 DTI
Limited salgai. 2001. urtekoa.
80.000 km.  12.000 euro. 
Interesatuek deitu 657 79 51 76
telefono zenbakira.
Furgoneta. Furgoneta saltzen da
lana egiteko aukerarekin.
Interesatuak deitu ondorengo
telefonora: 636 75 49 09.
Autoa. Opel Corsa. 1996 urtekoa.
Egoera oso onean. Interesatuek

deitu 635 70 68 40 telefono
zenbakira.

LANA
Sustapen lana. Bai Euskarari
Akordioaren sustapen kanpaina
egiteko pertsona euskalduna behar
da Leitzaldean. Gida baimena eta
autoa, beharrezkoak. 2 hilabete
lanaldi erdian. Administrazioko C
maila. Curriculuma helbide honetara
bidali apirilaren 24rako: Elbarren 1,

leitzaldea@euskalnet.net, 
948 51 05 14 (Euskara Zerbitzua).
Estetizista. Tolosako ileapaindegi
batetarako estetizista behar da.
Deitu: 607 90 25 58.
Zaintzailea. Albizturren, 2 haur
zaintzeko pertsona behar da
autoarekin. Interesatuek deitu 
662 01 92 62 telefono zenbakira.
Sukaldaria. Villabonan sukaldaria
behar da. Interesatuek deitu 
943 69 19 33 telefono zenbakira.

iragarki laburrak�TTOOLLOOSSAALLDDEEKKOO
HHIITTZZAA..IINNFFOO

Zeuk idatzi. Eskualdeari
buruzko albisteak sartzeko
aukera ematen dizu gure
webguneak. Horretarako
zeuk idatzi izeneko atalean
sartu besterik ez duzu egin
behar. Hori bai, zurekin
harremanetan jarri nahi 
edo behar izanez gero, 
zure datuak sartzea
komenigarria da.�

�

Hodeitruk abesbatza
Mallorcan ariko da bihar

TOLOSA�MUSIKA

ERREDAKZIOA

Asteburu honetan Hodei Truk
Abesbatzako haur eta gazteak
Mallorcara (Herrialde Kata-
lanak) joango dira ber-
tako Onzetretze abesbatzak
gonbidatuta.

Inauterietako errepertorio-
ko piezatan, euskal folklore-
koetan eta beste zenbaitzutan
oinarritutako  obra desberdi-
nak eskainiko dituzte. Horre-
taz gain, Gipuzkoako Abesba-
tzen Federazioak urtero deitu
ohi duen konposiziorako la-

guntzen deialdiari esker Da-
vid Azurza zuzendariak ida-
tzitako Bi aire obra eskainiko
dute. Eta kontzertua amaitze-
ko, Onzetretze abesbatzarekin
batera, bereziki ekitaldi hone-
tarako David Azurzak berak
idatzi duen Cantijocs de Ma-
llorca abestuko dute, mallor-
keraz idatzitako hiru traba-
kantuz osatutako pieza, hain
zuzen ere.

Bi abesbatzek eskainiko du-
ten kontzertua bihar izango
da, Mallorcako San Felipe
Neri elizan.

Musika Bandaren 
kontzertua, etzi Bergaran

TOLOSA�MUSIKA

Bergarako Udal Musika Bandaren 175. 
urteurrenaren ekitaldietan hartuko du parte

ERREDAKZIOA

Tolosako Musika Bandak kon-
tzertua eskainiko du etzi Ber-
garan, bertako Udal Musika
Bandaren 175. urtemugaren
ekitaldien barruan. Kontzer-
tua 12:30ean izango da Berga-
rako frontoian.

Bandak egitarau hau eskai-
niko du Luis Mari Gartzia Ar-
tetxeren zuzendaritzapean: Jo-
aquin Ortega Canario-ren 
Calahorra (pasodoblea); L.
Beethoven-en Egmont (ober-
tura); D. Shostakovitch-en The
second Waltz. Jazz Suite 2; A.
Boublil/C.M.Schönberg-en
Los miserables; Iñaki Urkizu-
ren Jaialdia (pot-pourri) eta
Johan de Mey-ren James Bond
007. Autore hauetako bik ha-
rremana dute Tolosarekin: Jo-
aquin Ortega Canario Incan-
sables eta Inauterietako hain-

bat txarangatako kide da, eta
Iñaki Urkizu Tolosako Musika
Bandako tronpetajolea izan
zen (gaur egun Ertzaintzaren
Musika Bandaren zuzendaria
da eta duela gutxi Bilboko
Udal Musika Bandaren zuzen-
dariordea izendatu dute). Ur-
temuga honetan Gipuzkoako
ordezkaritza Tolosak beteko
du Gonzalez musikarien fami-
lia Tolosan sortu zelako. Igna-
cio Gonzalezek Tolosan egin
zituen musika ikasketak; bere
semea Miguel Gonzalez Basti-
da ezaguna izan zen eta bere
biloba Alfredo Gonzalez Chir-
laque da gaur egungo Berga-
rako Udal Musika Bandaren
zuzendaria. Gonzalez Chirla-
quek sari bat lortu zuen duela
urte gutxi Tolosako Bandak
antolatutako Pasodoble Kon-
posizio Lehiaketan, Ibarratik
Tolosara obrarekin.

Lehiaketako kartela. HITZA

HHeerrrriittaarrrreenn  eesskkuu  
kkaannppooaallddeeaarreenn  iittxxuurraa

ESTI EZEIZA

Alondegi inguruaren urbani-
zaziorako proposamen arki-
tektonikoen erakusketa ikus-
gai da jada. Hau, udaletxeko 2.
solairuan (Eraikin Administra-
tiboa) dago kokatua eta hama-
bost egunetan izango da za-
balik. Goizez, 09:00etatik
13:00era eta arratsaldez,
18:00etatik 20:00etara joan
ahal izango dira herritarrak

TOLOSA�HIRIGINTZA

Alondegi inguruaren urbanizaziorako sei proposamenen 
artean aukeratu ahal izango dute tolosarrek gaurtik aurrera

erakusketa ikustera eta be-
raien bozka ematera.

Gerontologiko berriaren
proiektua onartu eta gero,
lehiaketa publikora atera zen
hau. Usabiaga enpresa atera
zen garaile, eta orain beraiek
arduratuko dira gerontologiko
berria eraikitzeaz. Jokin Aurre-
koetxea Usabiagako ordezka-
riaren esanetan,proiektua aur-
keztu zitzaienetik ilusio handia
jarri dute honengan, eta oso

ideia polita iruditu zaie herrita-
rrak inplikatzeko modu hau.
Izan ere, Alondegiko urbaniza-
ziorako sei proposamen ezber-
din egin dituzte, eta jendeak
hauetariko bat aukera dezake.
Usabiaga enpresakoek tolosa-
rren iritzia kontuan hartuko
dute azken proiektua gauza-
tzeko garaian.

Gerontologiko berriaren
eraikitzeko lehendabiziko fa-
sea hasi dute dagoeneko, due-

la egun gutxi ur eta argi zentra-
la bota zutelarik. Hala, bi hila-
beteko epea dute erausketak
amaitzeko.Ondoren, jendearen
proposamenak kontuan har-
tuaz azken proiektua egingo
dute maiatzaren erdialderako.
Honi udalak oniritzia eman be-
harko dio, ekainaren amaiera
alderako, eta azkenik, eraikun-
tza lanak hasiko dituzte. Aurre-
koetxeak herenegun azaldu
zuenez, teknikoekin eta Udale-
ko kideekin etengabeko harre-
manean daude, gerontologi-
koa ahalik eta azkarren eraiki-
tzeko.

Jabier Telleria da Atarki el-
karteko arkitektoa, eta bera
arduratu da proiektuaren egi-
karitzaz. Honen esanetan,
«proiektu nahiko zaila da, jen-
deari zerbitzu ugari eskaini be-
har baitzaizkio». Bestalde, ha-
sita dauden lanekin jarraitu
nahi dutela gaineratu zuen, eta

gauzak ahalik eta azkarren egi-
ten saiatuko direla, eraikitze la-
nak ez daitezen eten.

Seitik bat aukeratzeko

Aurkezturiko sei urbanizazio
proposamenen artean bi dira
diferentzia nagusiak: alde ba-
tetik materiala, eta bestetik, sa-
paia. Jendeak bi material mota-
ren artean aukeratu beharko
du eta honekin zoruaren kolo-
rea ere aldatzen da. Goiko hiru
argazkietan ikusi daitekeen
bezala, grisa izan daiteke, eta
bestela, behekoetan bezala,
marroia. Honekin batera, zo-
ruarekin konbinatzeko beste
hiru aukera daude: sapaia
ematearena edo ez, eta honen
inklinazioa. Hala, goian ikusi
daitekeen bezala, lehendabizi-
ko hiru argazkietan material
berdina erabiliko litzateke, eta
azken hiruretan ere bai.

Zorua marroia eta sapaiarik ez. HITZA

TOLOSA�

Batzarrera deitu
du bihar ezker
abertzaleak
Tolosako ezker abertzaleko ki-
deek batzarra deitu dute bihar
10:00etarako, Kultur Etxean.
Bertan, ezker abertzaleak da-
tozen urteetan garatu nahi
duen herri programa aurkeztu-
ko dute. Ondoren, 12:00etan
denak Trianguloan elkartu eta
«argazki erraldoia» aterako
dute.

ANOETA�

Bihar, batzarra eta
konzentrazioa,
ezker abertzaleak 
Anoetako ezker abertzaleak
bihar, 11:00etan, batzarra
egingo du udaletxean. Ondo-
ren, 12:00etan konzentrazioa
egingo dute udaletxe aurrean
Prozesu eta hauteskunde de-
mokratikoen alde lelopean.
Ondoren ezker abertzalearen
argazki «herrikoi eta zabala»
aterako dute. Bestalde, «herri
plataformaren aldeko sinadura
bilketak erantzun handia» izan
duela adierazi dute eta gaur
azken eguna izanik, animatu
nahi dituzte oraindik sinadura
eman ez duten guztiak udale-
txera hurbiltzera 12:00etatik
15:00etara.

AMASA�

Tolosaldeko pilota
topaketak gaur
jokatuko dituzte
Tolosaldeko pilota topaketak
jokatuko dituzte gaur,
21:00etan, Amasako Udal Pilo-
talekuan. Norgehiagokak ba-
naka, lau t´erdian jokatuko di-
tuzte. Denera, senior mailako
zortzi pilotarik hartuko dute
parte, eta lau partida ikusi ahal
izango dira:Martinez I.a eta Ga-
larragaren artekoa; Zelaia-Pi-
kabearena; Alonso eta Zabala-
ren artekoa eta Txapartegi-
Martinezena.

VILLABONA�

Behar-Zanako
gaztetxoen
partidak bihar
Behar Zana kirol elkarteko pi-
lota eskolako gaztetxoek lagu-
narteko partidak jokatuko di-
tuzte bihar Gasteizko Armentia
ikastolakoekin. Talde bakoitze-
ko 35 pilotari inguru lehiatuko
dira, 10:00etatik aurrera, Ama-
sako Udal Pilotalekuan.

Historia 400
argazkitan
bildu dute
E . E z e i z a� Esper ien t z i ak
proiektuaren baitan egindako
argazki liburua eta testigan-
tzez osatutako DVDa aurkeztu
zituzten herenegun, Zerkau-
sian. Bildumaren nondik nora-
koak azaldu zituen Iñigo Ro-
yok, bera izan baita lanaren
egileetako bat. E. EZEIZA

TOLOSA�KULTURA

Zorua grisa eta sapaiarik ez. HITZA Zorua grisa eta sapaia inklinatua duela. HITZA Zorua grisa eta sapaia inklinatu gabe. HITZA

Zorua marroia eta sapaia inklinatua duela. HITZA Zorua marroia eta sapaia inklinatu gabe. HITZA

ASIER IMAZ

Aurreko urteetako arrakastak
lagundurik, maiatzaren 3, 4, 5
eta 6ean, hau da, ostegunetik
igandera, Ibarrako IV. Garagar-
do Festa burutuko dute. Herri-
ko 16 taldek parte hartuko
dute antolatzaile eta laguntzai-
le lanetan. Hauek, «helburua
diru laguntzak lortzeaz gain
auzolanaren bitartez, herri gi-
roa bultzatzea» dela adierazi
dute. «Batez ere azkeneko hel-
buru hau azpimarratu nahiko
genuke, pozgarria baita inongo
interesik gabe jendeak horren-
beste lan egitea. Kontutan izan
behar baita irabaziko den diru
guztia herri mugimendurako
zuzendua dagoela. Aurreko ur-
teetan 230 pertsona inguru
aritu dira lanean, hasi 16 urte-
koetatik eta 71 urtekoetarai-
no». Aurten ere laguntza zaba-
la kontutan harturik antzeko
zenbakietan ibiltzea espero
dute.

Jaki eta edari ezberdinak

Inportaziozko 17 garagardo
mota egongo dira aukeran:
Frantzia, Belgika, Australia, In-
galaterra, Danimarka, Espai-
nia, Irlanda eta AEBtakoak.
«Urtez urte Euskal Herrian
ekoizten diren garagardoak
gehitzen ari gara gure eskain-
tzari, hala nola, bertako zazpi
garagardo mota edukiko ditu-
gu aurten: Ekhi (Lapurdi), Pa-
goa (Gipuzkoa) eta Akerbeltz
(Zuberoa) etxeetakoak».

Orotara, 300 garagardo ku-
pel ekarriko dituzte, 8.000 litro
inguru. Garagardoaz gain etxe-
ko berezitasuna ere ezin daite-
ke ahaztu; 5 kalimotxo mota

IBARRA�GIZARTEA

Herriko 16 elkartek parte hartuko dute antolatzaile eta laguntzaile lanetan,
8.000 garagardo litro eta bost kalimotxo mota ezberdin egongo diren jaian

Iazko Ibarrako Garagardo Festaren une bat. JAIONE ASTIBIA

MAIATZAK 3, OSTEGUNA, 
20:00. Irekiera nagusia: Maite
Artola kazetaria, Unai Otaño
aizkolaria eta Sua filma
grabatzen ari diren Eneko
Aritzaren Lagunak omenduko
dituzte. Bakoitzak bere
alorrean egiten duen lanaren
onarpen bezala. 

MAIATZAK 4, OSTIRALA
18:00. Irekiera.
20:00. Xantos Agirrezabala
ibartarraren argazki
emanaldia, pantaila
erraldoian. 
Ondoren. Musika, herriko
DJen eskutik.
22:30. Kontzertua Gaztetxean:
Potemkin eta Neubat
taldeekin. 

MAIATZAK 5, LARUNBATA
14:00. Sua filmeko eszena
baten grabaketa burutuko dute
Eneko Aritzaren Lagunak
elkartekoek Izaskunen. 
18:00. Irekiera.
23:00. Irrintzi txapelketa
txartel lehiatilatik. 
Ondoren: Musika herriko 
DJ-en eskutik.
22:30. Gaztetxean kontzertua:
Lor eta Ezinean taldeek joko
dute. 

MAIATZAK 6, IGANDEA
18:00. Irekiera.
19:00. Erreala - Bartzelona
futbol partida botako dute,
karpa barnean jarrita 
egongo den pantaila erraldoi
batean.

desberdin dastatzeko aukera
ere izango baita.

Jakiei dagokienez, Sarriegi
patatak, Ibarrako piperrak,
txorizo platerkadak, euskal
zein Alemaniako saltxitxak eta
ukondoa egongo dira. «Berri-
kuntza bezala, pikiloz beteriko
saltxitxak eskainiko ditugu,
Uranga harategiari esker».

Hiru karpa atonduko dituzte
lau egunetan zehar Ibarrako
plazan. Jangela bik osatuko
dute eta 700 pertsonei jaten
emango diete bertan. Hiruga-
rren karpan edariak zerbitza-
tuko dituzte eta ehunka pertso-
nentzako lekua izango du. Ho-
netaz gain pantaila erraldoi bat
egongo da, non Xantos Agirre-
zabalaren argazki emanaldia
eta Errealak Bartzelonaren
aurka jokatuko duen partidua
ikusiko dituzten.

KULTURA SAILAK DIRUZ LAGUNDUTAKO HEDABIDEA

IBARRA�

19:30ean ezker
abertzalearen
batzarra Subegin 
Gaur arratsaldeko 19:30ean
Ibarrako ezker abertzaleak
batzarra deitu du Subegi el-
kartean. Hauteskundetarako
zerrenden onarpena aztertu-
ko dute bertan eta ibartar
guztiei parte hartzeko deia
luzatu diete.

TOLOSA�

Saskibaloia
ikusteko sarrerak
eta bidaia doan
Etzi, Barakaldoko BECen jo-
katuko den ACBko saskibaloi
partidurako sarrera eta auto-
busa dohainik jarri ditu Tolo-
sako Udaleko Kirol sailak.
Lagun Aro Bilbao Basket eta
Bartzelonaren arteko lehia
ikusteko izena Kultur Etxean,
Gazteria sailan eman behar
da eta sarrera kopuruaren
araberako zerrenda jarri
dute bertan. Autobusa
10:30ean aterako da San
Frantziskotik, eta itzulera be-
rriz partidua amaitu ondoren
izango da.

AMEZKETA�

Bihar ezker
abertzalearen
elkarretaratzea
Bihar Amezketako abertzale
sozialistak kontzentrazio ba-
terako deialdia luzatu du,
12:00etan udaletxearen pa-
rean. «Bake prozesuaren eta
hauteskunde demokratiko-
en alde» izango da. Bide ba-
tez, sinadura bidez babesa
eskaini duten guztiei eske-
rrak eman nahi izan dituzte,
«sinaduren emaitza oso ona
izan baita eta helburua sobe-
ran gainditu dugu. Herri ho-
netan zinezko hauteskunde
demokratikoei ateak ireki-
tzeko baliogarriak izango
dira».



SSuussttaappeenn  
kkaannppaaiinnaa,,
hhaasstteeaarr  

NAIARA GARZIA

Bai Euskarari Ziurtagiria za-
baltzeko sustapen kanpaina
egingo dute Leitzaldean. Ziur-
tagiridun berriak lortzea hel-
buru duen kanpaina hau maia-
tzean hasiko da eta bi hilabete-
tako iraupena izanen du.

Maider Goñik, Leitzako Eus-
kara teknikariak, Bai Euskarari
prozesuak zertan datzan azal-
du du: «Bai Euskarari Ziurtagi-
riarekin egiten dena zera da,
hasiera batean hitzarmen bat
sinatzen da Kontseiluarekin,
eta urtero ziurtagiria dutenei
ebaluazioa egiten zaie, eta nahi
izanez gero, ziurtagiria berritu.
Bestalde, urtero sustapen kan-
paina egiten da».

Bai Euskarari, lan munduan

Aurten Bai Euskararekin
gehienbat lan mundua lantzea
dute helburu, baina baita mer-
kataritza esparrua ere. «Mer-
kataritzan UEMAk lan handia
egin du eta material asko du.
Kasu honetan egiten diren bisi-
tetan eskainiko dira bai Kon-
tseiluak dauzkan aukerak, bai-
ta UEMAk ematen dituenak
ere. UEMAk merkataritzan ma-
terial asko ematen du, doakoa:
Itxita/Zabalik txartelak, ordu-
tegiak, fakturak euskaraz, me-
nuak...».

Gainera, ziurtagiria sinatu

LEITZA�BAI EUSKARARI

Maiatzean hasiko da eta ziurtagiridun
gehiago lortzea izanen du helburu

Maider Goñi, Euskara Teknikaria. N. GARZIA

zutenetik jada urtebete pasa
denez Kontseiluak Ziurtagiria
duten guztiei ebaluazio bat
egingo die iaz hartu zituzten
konpromisoak bete dituzten
ikusteko eta ziurtagiridunek ze
zailtasunekin topo egin duten
aztertzeko.

Sustapen kanpaina egingo
duen pertsona hori oraindik
aukeratu gabe dagoela azaldu
du Goñik. «Sustapen kanpaina
maiatzean hasiko da eta horre-
tarako langile euskaldun bat
behar dugu. Ebaluazioa ziurre-
nik beranduago hasiko da».
Ebaluazioa, berriz, beste per-
tsona batek egingo du. «Joan
den urtean pertsona bakarrak
egin zuen, eta aurten asmoa bi
pertsonen artean egitea da.
Batek sustapen kanpaina egin-
go du, eta besteak, ebalua-
zioa».

Balorazio orokorra

Honetaz gain, Euskara Zerbi-
tzuak balorazio bat egiteko as-
moa du, Bai Euskarari eta Kon-
tseiluaren arteko harremana
gizarte eragileek nola ikusten
duten jakiteko. «Hori aurrera-
go egingo dugu. Nik uste jen-
dea pozik dagoela,baina ez da-
kit badakiten zer laguntza jaso
dezaketen, azken batean Kon-
tseiluaren eta beraien arteko
harremana oso puntuala bai-
ta».

tolosaldeko eta leitzaldeko hitza

Aralar taldearen
batzarra
Lau urte pasa dira Leitzako
Aralarkide batzuk, egoerak
bultzatuta, udal hauteskunde-
etarako zerrenda bat aurkez-
tea animatu ginenetik. Esan
eta egin, zerrenda bat aurkez-
tu genuen Patxi Saenz buru
zela. Eta egia esan behar
bada,Aralar aurkezten zela le-
hendabiziko aldia zela kon-
tuan hartuz, espero genezake-
en baino emaitza hobea lortu
genuen, 485 boto! baita alka-
tetza ere, EAren botoei esker!
Aukera asko izan genituen
azaltzen ziren idatzi eta karte-
lei erantzuteko, baina horrela
dinamika txar batean sartuko
ginela ohartuta, gure lanean
isilik jarraitzea erabaki ge-
nuen. Bakoitzak pentsa dezala
asmatu genuen edo ez, baina
gure ustez gaur egun Leitzan
orduan baino giro lasaiagoa
dago.

Giro nahasi honek izan du
bere eragina, eta puntu haue-
tan zehaztu daiteke:

485 boto lortu genituen,
baina lau urte pasa dira eta
gaur da eguna ez dakiguna
nondik heldu ziren boto ho-
riek, jende hori hurbildu ez

GGUUTTUUNN@@KK�

zaigulako, alegia. Honetan ai-
tortu behar dugu guk ere ba-
daukagula kulpa, ez baitugu
jakin izan zuekin harremane-
tan jartzen eta lan talde indar-
tsu bat osatzen.

Lanean aritu garenak ez
gaude Udalean jarraitzeko
prest, prezio nahiko altua or-
daindu dugula pentsatzen du-
gulako. Ez dugu geure burua
beste lau urteetan baldintza
hauetan ikusten, nahiz eta
ohartzen garen zailena pasatu
dugula eta hemendik aurrera
errazagoa izanen dela pentsa-
tzen dugun.

Mila ate jo ditugu, baina ez
dugu prest dagoen jendea
aurkitu, arrazoi hauengatik:
batzuk ezin dutelako, beste
batzuk ez dutelako nahi eta
beste batzuk ausartzen ez di-
relako. Zerrendak aurkezteko
azken egunetan sartuak gau-
de eta guk dagoeneko ez daki-
gu nora jo jende bila.

Horregatik, azken ahalegin
batean, Aralar Taldeak Udale-
an egon behar duela pentsa-
tzen baduzue eta interesatuak
bazaudete, bilera batetara
deitzen zaituztegu. Batzarra
ostiralean eginen da, apirila-
ren 20an, arratsaldeko 8etan,
Udaletxeko Batzar Aretoan.

ARALAR TALDEA�LEITZA

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888
�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

LEITZA�

Bengoetxea VI.a
eta Barriolaren
norgehiagokak
Asteburuan Buruz Buruko fi-
nal-zortzirenetan Abel Ba-
rriola eta Oinatz Bengoetxea
ariko dira. Barriolak berriro
Zarautzen jokatuko du eta
Peñagarikano izanen du are-
rio. Bengoetxea VI.a, berriz,
Etxabarrin (Bizkaia) ariko da,
Leiza pilotariaren aurka.
Abel Barriolak irabazten
badu, Martinez Irujoren aur-
ka jokatuko luke. Oinatz Ben-
goetxeak, berriz, Gonzalezen
aurka.

LEITZA�

Aurrera Ilumberriren aurka, bihar

LEITZA�

Urquiolaren ‘Nere
hitze bertsoatan’
liburua, kalean
Leitzako udaletxean UPNko
zinegotzia den Pello Urquio-
lak Nere hitze bertsoatan
bertso liburua kaleratu du.
Bertan, ETAk eraildako Jose
Javier Mugikaren omenal-
dian abesturiko bertsoak bil-
du ditu, besteak beste. «Libu-
ru honetan denetarik idatzi
dut, nire bizitzari buruz, Lei-
tzari buruz, euskarari buruz,
Jose Javierri buruz eta Leitza-
ko bizimoduari buruz, beste-
ak beste», azaldu du.

Aurrera bihar Ilumberri tal-
dearen aurka ariko da, igoe-
ra fasea amaitzeko lau jardu-
naldi besterik falta ez direne-
an. Aurreko asteburuan
Zizurko Ardoien aurka iraba-
zi eta gero (3-1), talderik go-
gorrenen aurkako norgehia-
gokak jokatzeke dituzte lei-
tzarrek: Ilumberri eta San
Cristobal. Ilumberri Aurrera
eta gero doa sailkapenean, 5
puntu gutxiagorekin.

Bertsoak 
hastapenetik
lantzeko 
ikastaroa

LEITZA�

N. GARZIA

Maiatza eta ekaina bitartean
bertso eskolako kideek ber-
tsoak hastapenetik lantzeko
ikastaroa emanen dute, aste-
an behin.

Diego Riaño, Unai Elizasu
eta Migel Mari Luze bertso
eskolako kideak dira eta as-
tero biltzen dira entseguak
egiteko asmoz. «Herrian jen-
de askok bertso eskolan par-
te hartu nahiko lukeela esan
digu, baina ez dira ausartzen
guk maila bat dugulako», dio
Elizasuk. «Urte osoan zehar
jarraitzeko asmoa dugu, ongi
funtzionatzen badu».

Ikastaroa doan izanen da
eta astean behin bilduko dira
bertsoak hastapenetik lan-
tzeko asmoz. Izena emateko,
Karrape Irratira deitu behar
da, ondorengo zenbakira:
948 610914.

Aurrerakoak. J. ASTIBIA



AAGGEENNDDAA�

DEIALDIAK

Alkiza. Herri batzarra
egingo dute Kultur Etxean,
Agenda 21aren inguruan,
20:30ean.
Altzo. Toti Martinez de
Lezea idazlearekin
solasaldia izango da Udal
liburutegian. 18:30ean
izango da. Sorginak izango
ditu hizpide.
Bidegoian. Korri eta Xalto
pailazoen emanaldia izango
da herri eskolan etxeko
txikiei zuzenduta, 17:45etik
aurrera.
Tolosa. Ttanttaka taldearen
Emakumeak izarapean
antzezlana eskainiko dute
Leidor aretoan, 20:30etik
aurrera.
Tolosa. Kaotiko eta
Residuos taldeen kontzertua
Bonberenean 22:30etik
aurrera.
Tolosa. Tolosako Eskultura
Mostraren liburu
aurkezpena udaletxeko
batzar aretoan, Tolosako
Ekinbide Etxearen 40.
urteurreneko ekimena da.
Tolosa. Garbiñe kantariaren
kontzertua Fronton
kafetegian 23:30ean.
Tolosa. Egozkue-Aldude
(Behe Nafarroa) irteera
antolatu du Alpino Uzturre
mendi elkarteak iganderako.
Izen-ematea, elkartean
bertan (Gudari 6. 943 65 27
89).

ERAKUSKETAK

Alegia. Hilabete osoan
zehar Pakita Barreroren
margolanak ikusgai izango
dira Alegiko jubilatuen
tabernan, asteartetik
igandera bitarte.

GUARDIAKO FARMAZIAKK

Gaur
Leitza. Larraia, M.I. Elbarren, 95. 112.
Ibarra. Iturrioz, I. Euskal Herria, 3. 
943 670915.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, HITZAren errepasoa,
elkarrizketak, agenda, lehiaketa...
18:00-20:00. Tolosaldeko ahotsa
(errepikapena).
20:00-21:00. Asteko onena.
21:00-22:00. Igo bolumena.

�HITZAk ez du bere gain hartzen

egunkarian adierazitako esanen eta

iritzien erantzukizunik.

AAGGUURRRRAAKK�

AAmmaa  LLuurrrraarreenn  oonnddaarreeaa
HITZA ARGAZKI LEHIAKETA�Lehiaketak izan duen harrera ona dela eta,

argazkiak bidaltzeko aukera astebete luzatu du HITZAk; bidali itzazue zuenak

URTE ASKOAN
Alain eta Lorea Garmendia (Amezketa). Alainek gaur 

6 urte eta bihar Loreak 3 urte. Zorionak familiaren partetik.

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1188 hotzena 1144 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011

MUNICH�

Larraitz Etxaniz (Villabona).

Europako herrialdeak zeharkatu duenik ere bada
Aste Santuko oporraldian. «El Rey Loco izeneko
erregearen Gaztelutik ateratako paisajea da,
Munichen», azaldu du Larraitz Etxaniz
argazkilariak. 

PICOS DE EUROPA�

Eneko Perez Ibarguren (Anoeta).

Espainiako iparraldean joan da Eneko Perez.
«Argazki hau Picos de Europako Sotres (Espainia)

herrira igotzen dagoen ur-jauzi bat da.Egindako
elurraren ondorioz ur dexente erortzen zen,berez,

erreka txiki bat da», esan digu anoetarrak.

CACERES�

Alizia Pildain.

Alizia Pildainek eta bere familiak Caceresera (Espainia) bidaia egin dute.
«Aurtengo Aste Santuko oporrak Caceresen pasa dugu. Oso paraje eta paisaia
politak ikusi ditugu, baita lora politak eta ederrak ere. bestela ikustazue. Lore hau
Jara da eta nonnahi dago ikusgai. Ni Coria - La Moraleja bidean atera nuen
argazki hau Apirilaren 15ekoa da», esan digu Aliziak.


